
[᭓᭑ 31B]

᭓᭑

᭞ᬢᬾᬚᬦᬤᬫᬶᬮᬄ᭞ᬢᬸᬮ᭄ᬬᬘᬦ᭄ᬤ᭄ᬭᬗᬦ᭄ᬢ᭄ᬬᬲᬸᬭᬸᬧ᭄᭞ᬢ᭄ᬯᬭᬫᬢᬸᬢᬸᬳᬦ᭄᭞ᬧᬤᬤ᭄ᬯᬦᬦ᭄ᬬᬫᬜᬶᬮᬶᬩ᭄᭞ᬳᬧᬦ᭄ᬢᭀᬦᬾᬦᬸᬢᬸᬭᬂ᭞ᬕᭂᬥᬘᭂ᭠

ᬦᬶᬓ᭄ᬢ᭄ᬯᬄᬧᬤᬤᬶᬢᬸ᭟ᬦᬗ᭄ᬳᬶᬂᬲᭂᬩᭂᬂᬜᬦᬾᬫᬧᬾᬮᬕ᭄ᬧᬾᬮᬕᬦ᭄᭞ᬩᬸᬓᬳᬦᬓᬾᬩᬳᬸᬤ᭄᭞ᬕᬸᬬᬸᬳᬂᬢ᭄ᬯᬄᬕᬸᬬᬸᬢ᭄ᬯᬭᬧᬢᬶᬲᭂᬓᭂᬦ᭄ᬦᬫ᭄ᬧᬶ᭞ᬬ᭠

ᬢ᭄ᬯᬄᬧᬥᬮᬫ᭄ᬧ᭄ᬬᬲ᭄᭞ᬓᬓᬶᬩᭀᬗᭀᬮ᭄ᬲᬸᬩᬮᬶᬜᬸᬤ᭄᭞ᬬᬫᬓᬢᬚᬯ᭞ᬩᬳᬦ᭄ᬓᬓᬶᬫ᭄ᬗᬲᬦᬶᬦ᭄᭞ᬢᭂᬧᬸᬓᬶᬜᬲᬸᬗᬲᬜ᭄ᬚ᭞ᬲᬸᬭᬸᬧ᭄ᬲᬸᬃ᭠

ᬬ᭄ᬬᬫᬚᬮᬦ᭄ᬳᬶᬚᬸ᭟ᬩᬳᬦᬾᬲᬸᬩᬮᬶᬬᬸᬤᬤᬶᬫᬵᬦᬸᬱ᭞ᬫ᭞ᬫᬧᬓᭂᬓᭂᬳᬦ᭄ᬮᬸᬗ᭄ᬲᬸᬃ᭞ᬳᬧᬦ᭄ᬢ᭄ᬯᬭᬮᬸᬧᬸᬢ᭄᭞ᬧᬢᬶᬦᬾᬢᬓᭂᬦᬕ᭄ᬬᬦᬶᬦ᭄᭞ᬚ᭠

[᭓᭒ 32A]

ᬦᬶᬧᬓᬃᬢ᭄ᬬᬂ᭞ᬧᬶᬮᬶᬄᬲᬶᬤᬩᬳᬦ᭄ᬦᬸᬲ᭄ᬢᬸᬲ᭄᭞ᬧ᭄ᬭᬧᬜ᭄ᬘᬦᬾᬗ᭄ᬕᭀᬤ᭞ᬳᬸᬜᬭᬶᬲᬶᬓᬓᬶᬓᬶᬢ᭄᭞ᬓᬤᬶᬳᬦ᭄ᬤᬾᬓᬓᬬᭀᬦᬦ᭄᭞ᬢᭂᬩ᭄ᬢᭂᬩᬶᬦ᭄ᬤᭀᬜ

ᬦᬾᬩᬲ᭄ᬮᬶᬬᬸ᭟ᬓᬤᬸᬗᬤᬫᬢ᭄ᬭᬢᬸᬢᬸᬃᬓᬍᬧᬲᬦ᭄᭞ᬲᭂᬥᭂᬂᬲᬸᬫ᭄ᬓᭂᬫᬶᬦ᭄ᬲᭂᬓᬸᬂ᭞ᬲᬶᬜᬩᬓᬢ᭄ᬢᬸᬧ᭄ᬢᬸᬧ᭄᭞ᬋᬲᭂᬧ᭄ᬩᬳᬦ᭄ᬫᬦᬶᬦ᭄ᬤᬓᬶᬦ᭄᭞ᬓᬧᬶᬢᬸ᭠

ᬯᬶᬫᬗ᭄ᬳᬵ᭞ᬲᬸᬓᭂᬢ᭄ᬤᬸᬯᬶᬦ᭄ᬜᬦᬾᬮᬶᬬᬸ᭞ᬲᬢᭂᬓᭂᬤ᭄ᬢᭂᬓᭂᬤᬦ᭄᭞ᬩᬳᬦ᭄ᬩᬸᬦ᭄ᬢᬲ᭄ᬳᬦ᭄ᬢᬲᬶᬦ᭄᭞ᬬᬾᬦ᭄ᬧᬳᭂᬓ᭄ᬚᭀᬄᬢ᭄ᬯᬭᬢᬯᬂ᭞ᬫᬧᬦ᭄ᬤ᭄ᬭᬸᬯᬾᬦ᭄ᬲᬂᬲ

ᬫ᭄ᬧᬸᬦ᭄ᬧᬸᬢᬸᬲ᭄᭟ᬓᬫᭀᬓ᭄ᬱᬦ᭄ᬰᬶᬯᬩᬸᬤ᭄ᬟᬦᬾᬢ᭄ᬯᬭᬧᬲᬄ᭞ᬓᬯᬶ᭠ᬤᬸᬳᬦᬾᬧᬢᬸᬄ᭞ᬲᭂᬥᭂᬂᬳᬗ᭄ᬕᭀᬲᬗᬸ᭞ᬧᬗ᭄ᬭᬶᬂᬗ᭄ᬲᭂᬓᭂᬲᬦ᭄ᬜᬦᬾᬧᬶᬗᬶ᭠

